
内容概要

　　本书共分五编。
一、本事编，辑录《金瓶梅》从古典小说中采取和借鉴的资料。
二、作者编，辑录《金瓶梅》作者研究方面的有关资料。
三、版本编，辑录《金瓶梅》的版本资料。
四、评论编，辑录《金瓶梅》问世以后各家的评论。
五、影响编，又分为对小说的影响和对戏曲的影响两个部分。
由于以武松、西门庆、潘金莲等人的故事为题材所编写的戏曲，一般都作水浒戏看待，这里除庄一拂
《古典戏曲存目汇考》所收者外，其他便不再收入。

五 影响编

Page 4



第一图书网, tushu007.com
<<《金瓶梅》资料汇编>>

章节摘录

　　此文俱是下文引子。
盖伯爵戏金钏，明言遗簪坠珥，俱是相思，隔花金串，行当入他人之手。
是瓶儿未死，已先为金、梅散去一影，然瓶儿一死，亦未尝不有隔花人远天涯近意。
是此一回，既影瓶儿，复遥影莲摧梅谢。
若任医官，又为官哥作衬。
见官哥不死，瓶儿尚可医，官哥死，而瓶儿必死，子虚之灵不爽矣。
　　写王姑子处修经，一缴玉皇庙，一起永福寺，一衬西门、月娘、瓶儿之愚也。
　　花园中一令，明说西门豪华不久，如世所云风花雪月者也。
而诸笑谈，又明说西门之得以肆其恶者，以有钱耳，总为财字一哭也。
　　写敬济、金莲一惊，盖为二人留地步也。
夫不惊走，势必常寻闲空，而心胆一放，墙壁难瞒，敬济不能居于西门家矣。
故用一惊顿住，留至西门一死，即接写售色东床，又不费手，又有地步也。
且因此可悟私琴童一回之文矣。
欲为金莲私婿不露马脚于西门生时，必先写私仆露马脚于金莲一来时，见金莲惩此一辱，便不敢十分
放胆，必俟西门死月娘烧香去，方败露尽情也。
故写琴童，特为敬济地耳。
盖当日想时，不写敬济、金莲得手于西门在日，不足以形其奸，乃写其得手，而雪娥、娇儿在侧虎视
，何以不败露？
一败露，而敬济能不作琴童之续乎？
故用先写一琴童，以厌足娇儿、雪娥之心，以暗惊金莲之胆，又写一理星，以迷西门之魄，又写一蕙
莲死，以灭雪娥之口，一春梅骂李铭，以杜娇儿之谗，又写一月娘，随处开端托大，然后敬济、金莲
得终西门之身而不败。
夫敬济不败，方可至西门死后，细细抽笔，单单写之也。
文字地步如此，人乌知之？
　　又韩金钏，韩者，寒也，已是（必）[冷]信特特透露，接写至爱月，乃岁晚寒深，温气全无矣。
是又不可不知。
　　⋯⋯

